
Ikki allar venjingarmið­
støðir í Føroyum hava eina 
samstarvsavtalu við Anti­
doping Danmark/Føroyar. 

Hetta er í stríð við ynskið hjá 
Ítróttasambandi Føroya, og í 
summar skipaði ÍSF fyri kunn­
andi  fundi  fyri  umboðum 

frá fitness- og venjingarmiðstøð­
unum í Føroyum. 29. desember 
kom ÍSF við einari almennari 
áheitan til øll sersambond og 

ítróttafeløg um at venja í teim­
um venjingarmiðstøðum, ið 
hava eina samstarvsavtalu við. 
Vit práta við ÍSF og tvær venj­

ingarmiðstøðir, sum ÍSF heitir 
fólk á ikki at venja í.

ÍSF blandar seg:

Munur á venjngarmiðstøðir:

- ÍSF hevur stóran áhuga í, at ítróttafólk 
venja í einum sunnum og tryggum 
venjingarumhvørvi, sigur ÍSF

ANTIDOPING 
OG FØROYSKU 
VENJINGAR­
MIÐSTØÐIRNAR

Venir tú í Tvørmegi, 
í Vælveru Fitness, 
Fullpower Føroyar 
ella Íðka? Hesar 

fýra venjingarmiðstøðirnar 
eru sambært ÍSF tær, sum 
ítróttarfeløg og sersambond 
skulu velja til. Aðrar – sum til 
dømis Burn ella Yndi Fitness, 
eru ikki viðmældar av ÍSF.

Orsøkin er, at tað eru hasar 
fýra venjingarmiðstøðirnar, 
sum hava gjørt samstarvs­
avtalu við Antidoping Dan­
mark/Føroyar.

- Nógv ítróttarfólk hava 
sína dagligu gongd í venj­
ingarmiðstøðunum. ÍSF 
hevur tískil stóran áhuga í, at 
hesi venja í einum sunnum og 
tryggum venjingarumhvørvi, 
sigur ÍSF í tíðindaskrivi, 
sum varð sent út beint fyri 
nýggjár.

 

Vil ganga á odda
- ÍSF vil sjálvandi ganga á 
odda og heitir tískil á øll ser­
sambond og ítróttafeløg, sum 
nýta venjingarmiðstøðir, um 
at venja í teimum venjingar­
miðstøðum, ið hava eina sam­
starvsavtalu við Antidoping 
Danmark/Føroyar, sigur ÍSF.

Víðari verður sagt, at sein­
astu tvey árini hevur ÍSF 
arbeitt miðvíst við antidop­
ing. Fimm føroysk doping­

eftirlitsfólk hava fingið góð­
kenning at taka royndir, og 
hevur hetta samstundis gjørt, 
at arbeiðið er vorðið meira 
miðvíst, enn hvat tað hevur 
verið.

- ÍSF fegnast um, at nevndu 
venjingarmiðstøðirnar hava 
g jørt samstarvsavtalu um 
antidoping og vónar, at hinar 
venjingarmiðstøðirnar í Før­
oyum eisini gera tað sama.

ÍSF biður feløg velja 
ávísar venjingar­
miðstøðir frá


